
᭑᭙᭞

ᬦ᭄ᬬᬫᬯᬱ᭄ᬝᬵᬩᬦ᭄ᬥ᭞ᬢᬸᬃᬫᬢᬮᬶ᭞ᬫᬤᬾᬭᬾᬓ᭄ᬬᬫᬓᬤᬤ᭄ᬯᬵ᭟ᬧᬸᬦᬶᬓᬳᬦᬓ᭄ᬫᬢ᭄ᬓᬧ᭄᭞ᬕᬯᬸᬦᬾᬳᬭᬦ᭄ᬧᬤᬢᬶ᭞ᬢ᭄ᬕᬓᬜᬫᬳᬶᬤᭂᬭᬦ᭄᭞ᬧᭂᬘᬸᬢᬾᬫᬯᬵᬱ᭄ᬝᬢᬸᬗ᭄ᬕᬸᬮ᭄᭞ᬢ᭄ᬕᬮ᭄ᬧᬸᬦᬶᬓᬵᬩ᭄ᬯᬦ

ᬜ᭞ᬦᬶᬓᬵᬚᬢᬶ᭞ᬲᬧᬸᬦᬶᬓᬩᬩᬲᬜ᭟ᬲᬂᬧ᭄ᬭᬪᬸᬭᬭᬶᬲ᭄ᬗᬦ᭄ᬤᬶᬓ᭞ᬢ᭄ᬯᬶᬩᬸᬓᬓᬾᬢᭀᬜᬳᬶ᭞ᬧᬸᬢ᭄ᬭᬦᬾ ᬭᬭᬶᬲ᭄ᬗᬢᬸᬭᬂ᭞ᬯ᭄ᬬᬓ᭄ᬢᬶᬲᬧᬸᬦᬶᬓᬵᬕᬸᬭᬸ᭞ᬮᬶᬦ᭄ᬢᬂᬘᬳᬶᬯᬶᬘᬓ᭄ᬱᬡᬵ᭞ᬲᬵᬫ᭄ᬧᬸᬦ᭄ᬗᬢᬶᬄ᭞ᬳᬦ᭄ᬢᬸᬓ᭄ᬘ

ᬳᬶᬩᭂᬩᬲᬜ᭟ᬲᬂᬧ᭄ᬭᬪᬸᬭᬭᬶᬲ᭄ᬗᬤᬶᬓᬵ ᭞ᬘᬳᬶᬤᬶᬦᬶᬧᬾ ᬢᬦ᭄ᬢᬦᬶ᭞ᬩᬧᬲᬸᬩᬓᬮᬄᬫᭂᬢᭀᬄ᭟ᬫᬗᭂᬢᭀᬳᬂᬦᬦᬓ᭄ᬕᬮᬸᬄ᭞ᬘᬳᬶᬚᬦᬶᬫᬗ᭄ᬮᬳᬂ᭞ᬳᬸᬮᬶᬚᬦᬶ᭞ᬭᭀᬯᬗᬾ ᬧᬥᬳᬶᬗᭂᬢᬂ᭟ᬳᬶᬩᬸᬂᬓ᭄ᬮᬶᬂᬭᬭᬶᬲ᭄ᬳ

ᬦᭂᬫ᭄ᬩᬄ᭞ᬫᬳᬢᬸᬃᬲᬩ᭄ᬤᬦᬾ ᬫᬦᬶᬲ᭄᭞ᬗᬸᬤᬭᬢᬸᬲᬳᭀᬯᬸᬦᬶᬓ᭞ᬧᬗ᭄ᬭᬯᭀᬲ᭄ᬘᭀᬓᭀᬃᬳᬶᬭᬢᬸᬕᬸᬫᬶᬦᬾᬫ᭄ᬦᬓ᭄ᬳᬓᬵᬱ᭞ᬦᬧᬶᬜᬮᬶᬢ᭄᭞ᬓᬯᬸᬮᬜ᭄ᬘᭀᬓᭀᬃᬳᬶᬤᬾᬯ᭄ᬯᬵ᭟ᬓᬤᬶᬳᬦᬓᬾᬫᬢᬸᬭᬵ

ᬦ᭄᭞ᬭᬶᬂᬤᬾᬯᬦᬾᬦᬾᬍᬯᬶᬄ᭞ᬩᬯᬶᬦᬾᬧ᭄ᬢᬂᬤᬶᬲᬗ᭄ᬕᬄ᭞ᬲᬧᬲᬶᬭᬲᭂᬳᭂᬫ᭄ᬜᬸᬭᬸᬤ᭄᭞ᬤᬾᬯᬦᬾᬫᬵᬦ᭄ᬤᬳᬶᬓᬮᬵ᭞ᬦᬯᬶᬲ᭄ᬤᬶᬄ᭞ᬫᬦᬓ᭄ᬧᬶᬘᬦᬂᬲ᭄ᬕᭂᬳᬦ᭄᭟ᬫ᭄ᬦᭂᬂᬳᬶᬤᬰ᭄ᬭᬷᬦᬭᬾᬦ᭄ᬤ᭄ᬭ᭞ᬢᭀᬂᬧ᭄ᬲᬸᬗᬳᬦ᭄ᬦᬶᬫ᭄ᬩᬮᬶᬦ᭄᭞

ᬧᬸᬢ᭄ᬭᬦᬾ ᬭᬭᬶᬲ᭄ᬗᬦ᭄ᬤᬶᬓᬵ ᭞ᬲ᭄ᬯᬭᬦ᭄ᬳᬶᬤᬫᬦᬶᬲ᭄ᬜᬸᬜᬸᬃ᭞ᬗᬸᬤᬩ᭄ᬮᬶᬲᬧᬸᬦᬶᬓᬵ ᭞ᬕᬸᬫᬶᬮᬗᬶᬢ᭄᭞ᬧᬸᬦᬧᬶᬫᬓᬩᬶᬦᬜ᭟ᬓᬤᬶᬳᬦᬓᬾ ᬫᬓᬃᬬ᭄ᬬ᭞ᬓᬢ᭄ᬕᬮ᭄ᬫᬶᬯᬄᬓᬘᬭᬶᬓ᭄᭞ᬲᬧᬸᬦᬶᬓᬵᬧᬶᬗᬦ᭄ᬤᬾ

ᬜ᭞ᬩᬲᬶᬦᬾᬳᬮ᭄ᬬᬂᬤᬸᬫᬸᬦ᭄᭞ᬲᬗ᭄ᬓᬦ᭄ᬳᬤᬜ᭄ᬦᭂᬂᬫᬺᬢ᭄ᬣ᭞ᬢ᭄ᬯᬭᬩᬘᬶᬦ᭄᭞ᬳᬦ᭄ᬤᬸᬕᬶᬬᬲᬸᬘᬶᬢ᭄ᬓᬵ᭟ᬭᬳᬤᬾᬦ᭄ᬕᬮᬸᬄᬗᬦ᭄ᬤᬶᬓᬵ ᭞ᬲᬧᬸᬦᬶᬓᬭᬯᭀᬲ᭄ᬩ᭄ᬮᬶ᭞ᬦᬸᬦᬲ᭄ᬳᬸᬲᬦ᭄ᬧᭀᬢ᭄ᬫᬗ᭄ᬭᬯᭀᬲ᭄᭞ᬤ᭄ᬭᬶᬓᬶᬩ᭄ᬮᬶ

ᬢᬶᬢ᭄ᬬᬂᬫᬦ᭄ᬢᬸᬓ᭄᭞ᬢᬶᬢ᭄ᬬᬂᬫᭂᬢᭀᬄᬲᬵᬫᬵᬧᬸᬦ᭄ᬓᬮᬄᬢᬶᬢ᭄ᬬᬂᬫᬸᬮᬶᬄᬗᬮ᭄ᬬᬂᬩ᭄ᬮᬶᬳᬸᬓᬸᬧᬦ᭄᭟ᬭᬳᬤᬾᬦ᭄ᬕᬮᬸᬄᬫᬫᬵᬃᬕ᭄ᬕ᭞ᬫᬗ᭄ᬭᬭᬶᬲ᭄ᬳᬶᬤᬓᬧᬸᬭᬶ᭞ᬢᬦ᭄ᬓᬯᬵᬃᬡ᭄ᬦᬳᬶᬦ᭄ᬭᬶᬂᬧᬸᬭᬵ᭞ᬧᬜ᭄ᬚᬓᬾᬦᬗ᭄ᬓᬶᬮ᭄ᬓᬯᬸ

